
    Vətən müharibəsi za-
manı torpaqlarımızın erməni
işğalından azad edilməsi
uğrunda aparılmış döyüş
əməliyyatlarında iştirak edə-
rək göstərdikləri şəxsi igid-
lik və şücaətə görə Azər-
baycan Respublikasının Pre-
zidenti cənab İlham Əliyevin mü-
vafiq sərəncamları ilə Azərbaycan
Ordusunun şəhid zabiti, mayor Sadiq
Həsənov “İgidliyə görə”, qazi əsgər
Mövləddin Süleymanov “Şuşanın
azad olunmasına görə” medalları
ilə təltif olunublar. 
    Noyabrın 17-də medalların təq-
dim edilməsi məqsədilə Naxçıvan
Şəhər İcra Hakimiyyətində keçirilən
tədbirdə əvvəlcə torpaqlarımızın
azadlığı uğrunda canlarından keçən
Vətən övladlarının əziz xatirəsi bir
dəqiqəlik sükutla yad edilib. Nax-
çıvan Şəhər İcra Hakimiyyətinin
başçısı Mirsənani Seyidov çıxış edə-
rək bildirib ki, ordu quruculuğu sa-
həsində həyata keçirilən tədbirlər
muxtar respublikamızda da uğurla
davam etdirilir. Son illər muxtar
respublikanın etibarlı müdafiə tə-
minatı ilə bağlı reallaşdırılan tədbirlər
çərçivəsində hərbi hissələrin mad-
di-texniki təminatı möhkəmləndirilib,
hərbçi ailələrinin mənzil-məişət şə-
raiti yaxşılaşdırılıb, şəxsi heyətin
döyüş və mənəvi hazırlığı əhəmiy-
yətli dərəcədə artırılıb.
    Qeyd olunub ki, Vətən uğrunda
canını qurban verənlərin əziz xatirəsi
qəlbimizdə daim yaşayacaq. Onlardan
mayor Həsənov Sadiq Əli oğlu 14
sentyabr 1986-cı ildə Naxçıvan şə-
hərində anadan olmuşdu. Vətən mü-
haribəsində şəhidlik zirvəsinə yük-
səlmiş Sadiq Həsənov işğal altında
olan yurd yerlərimizin azad olun-
masında əsl qəhrəmanlıq nümunəsi
göstərib. Azərbaycan ərazilərinin iş-
ğaldan azad edilməsi üçün döyüş
tapşırıqlarını yerinə yetirən zaman
mərdliyin və igidliyin göstərilməsinə
görə Azərbaycan Respublikasının
Prezidenti cənab İlham Əliyevin
2021-ci il 24 iyun tarixli Sərəncamına
əsasən mayor Həsənov Sadiq Əli
oğlu “İgidliyə görə” medalı ilə təltif

olunub. Torpaqlarımızın işğaldan
azad edilməsi uğrunda əsl qəhrə-
manlıq göstərən oğullarımızdan əsgər
Süleymanov Mövləddin Elman oğlu
isə 2000-ci ildə Naxçıvan şəhərinin
Tumbul kəndində anadan olub. Vətən
müharibəsində böyük şücaət və qəh-
rəmanlıq göstərdiyi üçün Azərbaycan
Respublikasının Prezidenti cənab
İlham Əliyevin Sərəncamına əsasən
“Şuşanın azad olunmasına görə” me-
dalı ilə təltif edilib. Xalqımız belə
igid oğullarla fəxr edir, onları və-
tənpərvər tərbiyə edən atalara, analara
öz ehtiramını bildirir.
    Naxçıvan Muxtar Respublikası
Səfərbərlik və Hərbi Xidmətə Çağırış
üzrə Dövlət Xidmətinin Naxçıvan
Şəhər İdarəsinin rəisi, mayor Anar
Aqilov çıxışında qeyd edib ki, Vətən
müharibəsində Silahlı Qüvvələrimi-
zin 2908 nəfər hərbi qulluqçusu
şəhid olub, min nəfərdən artıq hərbi
qulluqçumuz yaralanaraq sağlamlı-
ğını itirib. Vətənin müdafiəsi uğrunda
canlarından keçmiş şəhidlərimizin
15 nəfəri Naxçıvan şəhər qeydiy-
yatında olub. 
    Diqqətə çatdırılıb ki, ölkəmizdə
şəhid adı uca tutulur, onların Vətən
qarşısındakı xidmətləri yüksək qiy-
mətləndirilir, dövlət təltiflərinə layiq
görülürlər. Həmçinin şəhid ailələrinə
hərtərəfli qayğı göstərilir, sosial mü-
dafiələri gücləndirilir, onlara mən-
zillər verilir.
    Sonra Azərbaycan Ordusunun
şəhid zabiti, mayor Sadiq Həsənovun
atası Əli Həsənova “İgidliyə görə”,
qazi əsgər Mövləddin Süleymanova
isə “Şuşanın azad olunmasına görə”
medalları təqdim olunub. 
    Şəhid atası və qazi verilən yüksək
qiymətə, şəhid ailələrinə, qazilərə,
müharibə iştirakçılarına göstərilən
xüsusi diqqət və qayğıya görə min-
nətdarlıqlarını bildiriblər.

“İgidliyə görə” və “Şuşanın azad olunmasına
görə” medalları təqdim olunub

    Naxçıvanda aparılan infrastruktur
tədbirlərini yüksək qiymətləndirən
ölkə başçısı cənab İlham Əliyev de-
mişdir: “Naxçıvanın uğurlu inkişafı
məni xüsusilə sevindirir. Muxtar
respublikanın abadlaşması, yeni-
yeni binaların tikilməsi, iş yerlərinin
açılması Naxçıvanı möhkəmləndirir.
Naxçıvanın yaşaması üçün bütün
infrastruktur layihələr həyata ke-
çirilir. Mən çox şadam ki, Naxçı-
vanda və muxtar respublikanın bü-
tün rayonlarında uğurlu inkişaf
gedir”.
    Həyata keçirilən tədbirlərin nə-
ticəsi olaraq təkcə 2021-ci ilin yan-
var-oktyabr aylarında muxtar res-
publikada bütün maliyyə mənbələ-
rindən əsas kapitala 869 milyon
785 min 700 manat vəsait yönəl-
dilmişdir ki, bunun da 94,7 faizi ti-
kinti-quraşdırma işlərinin payına
düşmüşdür.
    Cari ilin ötən dövründə muxtar
respublikada infrastruktur quruculuğu
tədbirləri çərçivəsində 88 şagird yer-

lik 1 ümumtəhsil məktəbi, 12 inzibati
bina, 1 nasos stansiyası, 13 subar-
tezian quyusu, 1 körpü, 16 mədə-
niyyət müəssisəsi, 10 səhiyyə müəs-
sisəsi, 103 istehsal və xidmət sahəsi,
2 idman obyekti və bir sıra digər
obyektlər tikilmiş, 7 təhsil müəssisəsi,
o cümlədən 1700 şagird yerlik
5 ümumtəhsil məktəbi, 1 inzibati
bina, 1 körpü, 1 səhiyyə müəssisəsi,
1 idman obyekti və digər obyektlər
yenidən qurulmuşdur.
    Bu dövrdə 10 təhsil müəssisəsi-
nin, o cümlədən 1 liseyin, 4 ümum-
təhsil məktəbinin, 15 inzibati binanın,
2 nasos stansiyasının, 7 mədəniyyət
müəssisəsinin, 2 səhiyyə müəssisə-
sinin, 60 istehsal və xidmət sahəsinin
tikintisi, 2 ümumtəhsil məktəbinin,
5 inzibati binanın, 1 səhiyyə müəs-
sisəsinin və digər obyektlərin yenidən
qurulması davam etdirilmişdir.
    Əhalinin rahatlığına xidmət edən
kommunal-məişət sistemlərinin yax-
şılaşdırılması istiqamətində cari ilin
ötən dövründə bir sıra işlər görülmüş,

Ordubad rayon mərkəzində və Şəh-
riyar qəsəbəsində, Babək rayonunun
Araz kəndində içməli su təchizatı
və kanalizasiya sistemlərinin, Şərur
rayonunun Sərxanlı kəndində içməli
su şəbəkəsinin tikintisi başa çatdı-
rılmışdır. Babək, Kəngərli və Sədərək
rayon mərkəzlərində, ətraf qəsəbə
və kəndlərdə içməli su təchizatı və
kanalizasiya sistemlərinin, Culfa ra-
yonunun Yaycı, Kəngərli rayonunun
Qarabağlar, Xok, Yurdçu və Qabıllı,
Sədərək rayonunun Dəmirçi kənd -
lərində içməli su şəbəkələrinin ti-
kintisi davam etdirilmişdir.
    Əhalinin həyat səviyyəsinin yax-
şılaşması fərdi yaşayış evlərinin ti-
kintisinə də müsbət təsir göstərmiş,
təkcə 2021-ci ilin yanvar-sentyabr
aylarında muxtar respublikada əha-

linin şəxsi vəsaiti hesabına, ümu-
milikdə, 364 min 43 kvadratmetr
yaşayış sahəsi istifadəyə verilmişdir. 
    İqtisadiyyatın dinamik inkişafının
təmin olunmasında mühüm əhəmiy-
yətə malik olan nəqliyyat infra -
strukturunun artan əhali tələbatına
uyğun olaraq səmərəli idarə olunması
istiqamətində tədbirlər davam etdi-
rilmiş, muxtar respublikada 114,5
kilometr uzunluğunda avtomobil
yolları yenidən qurulmuşdur. 
    Naxçıvan Muxtar Respublikası
Ali Məclisinin Sədri ümummilli
liderimizin müəyyən etdiyi qurucu -
luq xəttinin ölkəmizin hər yerində
olduğu kimi, Naxçıvan Muxtar Res-
publikasını da inkişaf və tərəqqi yo-
luna çıxardığını xüsusi vurğulayaraq
demişdir: “Biz ümummilli liderin
yolu ilə gedərək doğma diyarımızı
onun görmək istədiyi kimi qurmağa,
inkişaf etdirməyə çalışmışıq”.

Naxçıvan Muxtar Respublikası
Dövlət Statistika Komitəsinin 

mətbuat xidməti

Muxtar respublikanın infrastruktur təminatı daim yenilənir

    Naxçıvan Muxtar Respublikası Da-
şınmaz Əmlak və Torpaq Məsələləri
üzrə Dövlət Xidməti tərəfindən cari
ilin oktyabr ayı ərzində vətəndaşların
daşınmaz əmlakın qeydiyyatı və torpaq
məsələləri ilə əlaqədar müraciətləri
diqqətdə saxlanılıb, torpaqlardan sə-
mərəli istifadəyə nəzarət gücləndirilib. 
    Ay ərzində 651 daşınmaz əmlak obyekti üzərində
hüquqlar dövlət qeydiyyatına alınıb, 514 texniki sənəd
hazırlanıb, yeni yaranmış 36 daşınmaz əmlak obyektinə
ünvan verilib, 94 torpaq sahəsinin plan-ölçüsü dövlət
kadastr kitablarında qeydiyyata alınıb. 
    Səyyar xidmət vasitəsilə 8 yaşayış məntəqəsində
vətəndaşların müraciətinə baxılıb, 9 ailə təsərrüfatına
məxsus həyətyanı təsərrüfat binaları sənədləşdirilib,
təsərrüfat fəaliyyəti ilə əlaqədar 5 ailə təsərrüfatının
icarəsinə verilmiş torpaq sahəsi üzərində hüquqlar
dövlət qeydiyyatına alınıb. 
    “2021-2025-ci illərdə Naxçıvan Muxtar Respubli-
kasında meyvəçiliyin və tərəvəzçiliyin inkişafı üzrə
Dövlət Proqramı”nın Tədbirlər Planının icrası məqsədilə
Naxçıvan şəhərinin ərazisində 117 hektar meyvə bağı,
209 hektar meşə zolağı plana alınaraq xəritələşdirilib. 

“2021-2025-ci illərdə Naxçı-
van Muxtar Respublikasında kənd
təsərrüfatı təyinatlı torpaqların
münbitliyinin artırılmasına dair
Tədbirlər Planı”na uyğun olaraq
Naxçıvan şəhərinin Qaraxanbəyli
kəndində muxtar respublikanın
torpaq fondundan səmərəli istifadə

edilməsi, münbitliyin qorunması və artırılması
yolları barədə torpaq mülkiyyətçilərinin, istifadə-
çilərinin və icarəçilərinin, o cümlədən ailə təsərrüfatı
nümayəndələrinin iştirakı ilə maarifləndirici tədbir
keçirilib.
    Torpaqlardan istifadəyə və onların mühafizəsinə
dövlət nəzarətinin həyata keçirilməsi məqsədilə Şərur
rayonunun Ərəbyengicə, Qışlaqabbas və Qarahəsənli
kəndlərinin ərazisində monitorinqlər başa çatdırılıb,
müəyyən edilmiş qanun pozuntuları aradan qaldırılıb.
Şərur rayonunun Xanlıqlar və Diyadin, Kəngərli ra-
yonunun Xok kəndlərinin ərazisində monitorinqlərə
başlanılıb. 

Naxçıvan Muxtar Respublikası
Daşınmaz Əmlak və Torpaq Məsələləri

üzrə Dövlət Xidmətinin mətbuat xidməti

Torpaqlardan istifadəyə və onların mühafizəsinə 
dövlət nəzarəti gücləndirilib

Babək Rayon İcra Hakimiyyə-
tində keçirilən tədbirdə daha 4 şəhid
ailəsinə və bir qaziyə medallar təq-
dim olunub. 
    Əvvəlcə ölkəmizin ərazi bütöv-
lüyü uğrunda canından keçən qəh-
rəman oğullarımızın əziz xatirəsi
bir dəqiqəlik sükutla yad edilib. 
    Tədbirdə çıxış edən Babək Rayon
İcra Hakimiyyətinin başçısı Rasim
Hüseynov bildirib ki, ölkə Prezidenti
cənab  İlham Əliyev bu il sentyabrın
23-də “Naxçıvan Muxtar Respub-
likasının ərazisində yaşayan Vətən
müharibəsi ilə əlaqədar şəhid ailəsi
statusu almış, habelə müharibə ilə
əlaqədar əlilliyi müəyyən edilmiş
şəxslərin mənzil-məişət şəraitinin
yaxşılaşdırılması haqqında” Sərən-
cam imzalayıb. Sərəncama uyğun
olaraq muxtar respublikada yaşayan
şəhid ailələri və qazilərin evlə təmin
olunması üçün 1 milyon manat ay-
rılıb. Bundan başqa, 8 Noyabr –
Zəfər Günü ərəfəsində Ali Məclis
Sədrinin diqqət və qayğısı ilə Nax-
çıvanda yaşayan daha 8 şəhid ailə-
sinə və qaziyə mənzil, sağlamlıq
imkanları məhdudlaşmış 13 şəxsə

isə minik avtomobillərinin təqdim
olunması bu kateqoriyadan olan in-
sanların mənzil-məişət şəraitinin
yaxşılaşdırılmasına, sosial qayğı-
larının həll olunmasına göstərilən
dövlət qayğısının daha bir ifadəsidir. 

İcra başçısı bildirib ki, mənzillə
təmin olunan şəhid ailələrindən biri,
minik avtomobili verilən qazilərdən
isə ikisi Babək rayon sakinidir.
    Sonra medalların təqdimatı olub.
Məlumat verilib ki, Müzəffər Ali
Baş Komandan cənab İlham Əliyevin
2020-ci il 29 dekabr və 2021-ci il
24 iyun tarixli sərəncamlarına əsasən
şəhid leytenant Məmmədov Ümid
Fərman oğlu və Məmmədov Elvin
Etibar oğlu “Cəsur döyüşçü”, şəhid
leytenant Məmmədov Şəhriyar Mü-
zəffər oğlu və Əliyev Ramil Qurban
oğlu “İgidliyə görə” medalları ilə
təltif olunublar. Qazi əsgər Əlirzayev
Elşad Rəşid oğluna isə “Şuşanın
azad olunmasına görə” medalı təq-
dim edilib.

Şəhid ailələri və qazi göstərilən
diqqətə görə dövlətimizə minnət-
darlıq ediblər.

Xəbərlər şöbəsi

    Muxtar respublikada həyata keçirilən genişmiqyaslı tikinti-quruculuq
işlərinin nəticəsi olaraq iqtisadi fəaliyyətin bütün sahələrində infrastruktur
yenilənmiş, əhalinin rahat yaşayışı təmin edilmişdir. Bütün yaşayış
məntəqələrini əhatə edən quruculuq işləri məşğulluq səviyyəsinin yük-
səldilməsinə, muxtar respublikanın iqtisadi qüdrətinin möhkəmləndi-
rilməsinə və müasirləşməsinə yeni imkanlar yaratmışdır.

    Əlincəqaladan baxanda iki göz
də borc almaq istəyirsən, Gəmiqaya
səni ulu keçmişə qaytarır, Batabatın,
illərdir ki, üzməkdən doymayan
“Üzən ada”sı, iki saatdan bir Nəhə-
cirdə və Əshabi-Kəhfdə sirli-soraqlı
gurultu ilə bir neçə metr hündürlüyə
qalxan su fəvvarəsi... 
    Burada yadıma rus kosmonavtı
Leonovun sözləri düşür: “Kosmosdan
Yer kürəsi son dərəcə gözəl, çəhrayı
bir rəngdə görünür. Yerə qayıdandan
sonra hara yolum düşürdüsə, həmin
rəngi axtarırdım. Nəhayət, Naxçı-
vanda tapdım. Kosmosdan baxanda
bütün Yer kürəsi Naxçıvan torpağının
rəngində görünür”. 
     Bütün bunlar qədim Naxçıvanı,
sözün həqiqi mənasında, gözəlliklər
diyarı kimi tanıdıb, son illərdə isə
insan əli ilə yaradılan yeni gözəllik-
lərin bolluğuna düşmüşük. Dünən
3-4 saata qət etdiyimiz yolu bu gün
15-20 dəqiqəyə başa vururuq. Mə-
dəniyyətin yoldan başladığını təsdiq
edərək hər hansı ucqar sərhəd, dağlıq,

ən kiçik belə yaşayış məntəqəsinə
üz tutsaq, şəhərlərimizdə, qəsəbələ-
rimizdə gördüklərimiz məktəb, sə-
hiyyə, rabitə ocaqlarından seçilməyən
binalar bizi qarşılayır. Bu yeniliklərin
hər yerdə şahidi olur, onları yara-
danlara ürəyimizdə minnətdarlığı -
mızı bildiririk. Elə paytaxt şəhəri-
mizdən muxtar respublikanın ən bö-
yük bölgələrindən biri olan Şərur ra-
yon mərkəzinə, oradan isə kiçik Dər-
vişlər kəndinə gedən yol da bir vaxtlar
görmədiyimiz, indi isə bizi artıq adət
etdiyimiz reallığa çevrilmiş müasir
inkişafla tanış edir. İlk olaraq yollar...
Dövlət standartlarına tam cavab verən
səviyyədə qurulmuş yollar insanların,
avtomobillərin tam rahatlığına he-
sablanıb. Getdiyimiz Dərvişlər kən-
dinin daxili yollarına da quruculuq
tədbirlərindən pay düşüb. Ümumi
uzunluğu 4,8 kilometr yola asfalt
örtük salınıb, kənddaxili yollara qum-
çınqıl qatı verilib, su keçidləri qoyu-
lub, beton su kanalı çəkilərək oktyabr
ayının 25-də istifadəyə verilib. 
    Kənddə quruculuq tədbirləri  çər-
çivəsində 2037 metr yeni fiber-optik,
yeraltı kabel, hava xətti çəkilib. Elek-
trik təsərrüfatı tamamilə yenilənib,
ağac dayaqlara beton gövdə bərki-

dilib, bəzi məsafədə məftil naqillər
kabel xətti ilə əvəz edilib, hava elek-
trik verilişi xətti çəkilib, yerüstü
elektrik xətti yeraltı kabel xətti ilə,
2 az güclü transformator 1 ədəd 400
KVA-lıq transformatorla əvəz edilib.
Bundan başqa, yeni tikililərə qaz
xətti, içməli su xətti çəkilib, 2350
poqonometr qaz xəttində təmir-bərpa
işləri aparılıb, subartezian quyusuna
2 paylayıcı quraşdırılıb. Həmin gün
kənddə əsl bayram sevinci yaşanıb
– Naxçıvan Muxtar Respublikası Ali
Məclisi Sədrinin iştirakı ilə bir neçə
obyekt sakinlərin istifadəsinə verilib. 
     Bu, kənd tam orta məktəbinin yeni
binasıdır. Hazırda burada 44 şagird
təhsil alır. Onların təlim-tərbiyəsi ilə
23 müəllim məşğul olur. Ötən tədris
ilində məktəbi bitirən 7 məzundan
5-i ali, 1-i orta ixtisas məktəblərinə
qəbul olunub. Ümumilikdə, son

5 ildə məktəbin məzunu olmuş 26
nəfərdən 21-i tələbə sevincini yaşayıb. 
    Yeni məktəb binası 2 mərtəbədən
ibarətdir. Müasir arxitektura üslubu
ilə gözoxşayan 198 şagird yerlik
təhsil ocağında 11 sinif otağı, kimya,
biologiya və fizika laboratoriyaları,
2 elektron lövhəli sinif, hərbi kabinə,
şahmat sinfi, kompüter, psixoloq və
müəllimlər otaqları, STEAM kabi-
nəsi, 3282 kitab fondu olan  kitab-
xana, qarderob, idman zalı və tə-
sərrüfat otağı yerləşir. STEAM ka-
binəsində 1 elektron lövhə, 2 kom-
püter, 3D printer quraşdırılıb, eyni
zamanda kabinə mikrobit, arduino
setləri və digər öyrədici STEAM
qurğuları, yeni nəşr edilən ədəbiyyat
və dərsliklərlə təchiz olunub. 
    Məktəbdə internetə çıxışı olan
22 kompüter və 4 elektron lövhə
müəllim və şagirdlərin ixtiyarına
verilib. Həmin gün elektron lövhəli
sinifdə Naxçıvan Dövlət Tarix Mu-
zeyi ilə 200-dən artıq təhsil müəs-
sisəsi arasında “Moskva və Qars
müqavilələri” mövzusunda keçilən
interaktiv dərs izlənilib. 
    Məktəbin kimya, biologiya və
fizika laboratoriyaları həmin fənlərin
tədrisi səviyyəsini daha da yüksəlt-

məyə imkan verib. 
    Dərvişlər kənd tam orta məktə-
binin idman zalı, həmçinin açıq id-
man qurğuları bədən tərbiyəsi dərs-
lərinin günün tələblərinə uyğun təd-
risinə şərait yaradıb. Təhsil ocağında
basketbol və tennis idman növləri
üzrə idman klubları şagirdlərin bu
idman növləri ilə müntəzəm məşğul
olmalarına unikal şərait yaradıb.
Hər cür təchizata malik olan hərbi
kabinədə şagirdlər ilkin hərbi bilik-
lərə yiyələnir, şahmat sinfində isə
onların hərtərəfli inkişafı təmin edilir. 
    – İstər-istəməz yadıma orta mək-
təbdə oxuduğum və müəllim işlədi-
yim ilk illər düşür. O vaxt heç kimin
ağlına gəlməzdi ki, bir zamanlar

muxtar respublikada belə məktəblər
tikiləcək, övladlarımız ali təhsil ocaq-
larının auditoriyalarından seçilməyən
siniflərdə elmlərin sirlərinə yiyələ-
nəcəklər, – bu sözləri məktəbin müəl-
limi Şahidə İsmayılova deyir: – Son
illər qədim diyarımızın kənd yaşayış
məntəqələrinə xüsusi diqqət və qayğı
göstərilir, yaşayış məntəqələri müa-
sirləşir, kəndlərdə şəhər infrastrukturu
yaradılır, kompleks quruculuq işləri
aparılır, yeni sosial obyektlər istifa-
dəyə verilir. Sevinirik ki, artıq bizim
kəndimiz də müasir yaşayış məntə-
qələri sırasındadır. Bütün bunlar
muxtar respublikada insan amilinə
göstərilən dövlət qayğısının ifadəsidir.
Bu gün Dərvişlər kənd tam orta
məktəbində təhsil alan şagirdlər, on-
lara dərs deyən müəllimlər böyük
sevinc içərisindədirlər. Artıq şagirdlər
ən müasir təhsil şəraitinə malik mək-

təbdə elmlərin sirlərinə yiyələnirlər. 
     Sahilə İsmayılova onu da xüsusi
vurğulayır: – Təhsil kimi strateji bir
sahə ilə məşğul olanlar yaxşı bilirlər
ki, qazanılan nailiyyətlərin artırılma-
sının təməlində müəllim-şagird mü-
nasibətlərinin düzgün qurulması da-
yanır. Ölkəmizin gələcəyi də məhz
təhsilli və vətənpərvər gənclərdən
asılıdır. Ona görə də Dərvişlər mək-
təbində də gənclərin bu ruhda hazır-
lanması diqqət mərkəzində saxlanılır. 
    Naxçıvan Muxtar Respublikası
Ali Məclisinin Sədri cənab Vasif
Talıbov Dərvişlər kənd tam orta
məktəbinin kollektivini yeni məktəb
binasının istifadəyə verilməsi mü-
nasibətilə təbrik edərək deyib: “Yeni
məktəb binası müasir tədrisin tə-
ləblərinə tam cavab verir. Bu da
müəllimlərə öz vəzifələrini layiqincə
yerinə yetirməyə və şagirdlərin yaxşı
təhsil almasına imkan verəcəkdir.
Yaradılan şəraitdən səmərəli istifadə
etməli, müəllimlər tələbkar, şagirdlər
çalışqan olmalı, məktəblə ailə ara-
sında sıx əlaqə qurulmalıdır...
Gənc lərin təlim-tərbiyəsi təkcə mək-
təbin işi deyil, ailələr də təlim-
tərbiyə işinə cəlb olunmalı, mək-
təb-ailə münasibətləri formalaşmalı,

inkişaf etdirilməlidir”.  
    Ali Məclisin Sədri bildirib ki, bu,
gənclərin hazırlanmasında əsas amil-
dir və ailənin təlim-tərbiyədən kə-
narda qalmamasını təmin edir. Ona
görə də məktəb işi ümumxalq işi
kimi qəbul edilməli, müəllim-vali-
deyn münasibətləri davamlı olmalıdır.
Bu da imkan verəcək ki, gənclər
həm təhsilli və vətənpərvər, həm də
milli dəyərlər əsasında yetişsinlər. 
    Məktəbin pedaqoji kollektivi ilk
günlərdən qarşıya qoyulmuş vəzi-
fələrin yerinə yetirilməsi üçün Ali
Məclis Sədrinin tövsiyələrini özünün
fəaliyyət proqramına çevirib. Bu da
belə deməyə əsas verir ki, Dərvişlər
kənd tam orta məktəbinin qazanacağı

uğurların sayı daha da artacaq.
    Bu, Dərvişlər kənd mərkəzidir.
Yeni binada inzibati ərazi dairəsi
üzrə nümayəndəlik, bələdiyyə, rabitə
evi, polis sahə və baytarlıq məntə-
qələri, kitabxana, Yeni Azərbaycan
Partiyası ərazi ilk təşkilatı, arxiv,
statistika otağı, klub və 38 yerlik
zal yerləşir. 48 internet istifadəçisi
olan kəndin rabitə evində 256 nömrə
tutumlu yeni nəsil ATS quraşdırılıb.
Dərvişlər kəndinin sakinlərinə daha
bir qayğının ifadəsi kimi kənd mər-
kəzinin birinci mərtəbəsində feld-
şer-mama məntəqəsinin yaradılmasını
göstərmək olar. Burada məntəqə mü-
diri, mama və manipulyasiya otaqları
vardır. Məntəqə ginekoloji müayinə
masası və alət dəsti, təcili yardım
çantası, qlükometr, boyölçən, tərəzi,
soyuducu və digər tibbi ləvazimatlarla
təchiz olunub. Kənd ziyalısı Dilarə
Hüseynova səhiyyə ocağında elə ilk
günlərdən sakinlərə mədəni tibbi
xidmət göstərildiyini diqqətimizə
çatdırdı və vurğuladı ki, belə qayğı
hər birimizi ürəkdən sevindirir, ar-
xamızda güclü iqtisadiyyata malik
dövlətin dayanması ilə fəxr edirik. 
    Son illərin kompleks quruculuq
tədbirlərində xidmət mərkəzlərinin
tikintisi geniş yer alıb. Oktyabr
ayının 25-də Dərvişlər kəndində də
yeni xidmət mərkəzinin açılışı olub.
    Burada bərbərxana, gözəllik sa-
lonu, ət satışı yeri, anbar, ərzaq və
təsərrüfat malları mağazaları fəa-
liyyət göstərir. Bütün sahələrdə xid-
mətin təşkili üçün nümunəvi şərait
yaradılıb, 5 nəfər işlə təmin edilib.
Mərkəzdə ailə təsərrüfatlarında is-
tehsal olunmuş məhsulların satışına
üstünlük verilir. 
    Dərvişlər kənd inzibati ərazi dai-
rəsi üzrə nümayəndə Cəlil Rəsulovla
kənddə inzibati binası yenidən qu-
rularaq istifadəyə verilən Akademik
Həsən Əliyev adına “Araz” Elm-
İstehsalat Birliyinin Şərur Dayaq
Məntəqəsində də olduq. 
    Məlumdur ki, Şərur rayonunun

torpaqları öz münbitliyi ilə bölgədə
müxtəlif meyvələrin, əkinçilik məh-
sullarının yetişdirilməsinə imkan
verir. Belə təbii şərait və dövlət qay-
ğısından səmərəli istifadə edən torpaq
mülkiyyətçiləri, sahibkarlar, ailə tə-
sərrüfatları hər il uğurlarını artırmaqla
muxtar respublikanın daxili bazarına
öz töhfələrini verirlər. Bu işdə adı-
çəkilən məntəqənin böyük rolu var.
Məntəqənin balansına 8,1 hektar
torpaq sahəsi verilib. Bu torpaqların
2,8 hektarından kolleksiya meyvə
bağı, 2 hektarından taxılçılıq, 0,8
hektarından təcrübə sahəsi, 2 hek-
tarından yağlı dənli bitkilər sahəsi
və 0,5 hektarından köməkçi sahə
kimi istifadə olunur. 
    Həmin gün kənd sakinləri ilə gö-
rüşən Naxçıvan Muxtar Respublikası
Ali Məclisinin Sədri cənab Vasif
Talıbov deyib: “Bu gün Dərvişlər
kəndində həyata keçirilən işlər əha-

linin rahat yaşayışına xidmət edir.
Bu işlərin görülməsi üçün ölkənin
gərək imkanları olsun. Azərbay-
canda bütün bunlar vardır. Ulu
öndər Heydər Əliyev siyasi xətti
ölkə Prezidenti tərəfindən uğurla
davam etdirilir. İqtisadi imkanlar
artdıqca həyata keçirilən quruculuq
işlərinin miqyası da genişlənir, yeni
iş yerləri açılır. Eyni zamanda iq-
tisadi imkanlar imkan verdi ki,
işğal altında olan torpaqlarımız
azad olundu. Bu gün həmin ərazi-
lərdə quruculuq işlərinin həyata
keçirilməsinə başlanılıb, bu ərazilər
də yaxın zamanlarda ölkəmizin
abad, məhsuldar və gözəl guşələ-
rindən birinə çevriləcəkdir. Kənddə
yaradılan şərait torpaqlardan sə-
mərəli istifadə etməyə imkan verə-
cək. Kəndin 200 hektara yaxın
məhsuldar torpaq sahəsi vardır. Su
ilə təminatda, məhsulların satışının
həyata keçirilməsində heç bir prob-
lem yoxdur. Ona görə də torpaqlar
əkilməli, kəndin abadlığı bundan
sonra da davam etdirilməli, quru-
lanlar qorunub saxlanılmalıdır”.
     Söhbətimizin əvvəlində Naxçıva-
nın gözəlliklərinin hər birimiz üçün
qürur mənbəyi olduğu barədə danış-
dıq. Son illərdə insan əli ilə yaradılan
yeniliklərin sayının gündən-günə ço-
xalması qürurumuzu daha da artırır,
qurub-yaratmaq əzmimizi yüksəldir.
Bu da xüsusi qeyd olunmalıdır: Yaşlı
və orta nəsil Naxçıvanımızın yenicə
müstəqillik qazandığımız illərdəki
görkəmini yaxşı xatırlayır. Bu günlə
tarixə dönmüş o dövrü müqayisə
belə, etmək olmaz. Necə deyərlər,
görünən dağa bələdçi lazım deyil. 
     Azərbaycan Respublikasının Pre-
zidenti cənab İlham Əliyevin də dediyi
kimi: “...Naxçıvanın inkişafı, çiçək-
lənməsi artıq reallıqdır. Bu reallığı
biz özümüz yaratmışıq. Bu gün ulu
öndərin xatirəsinə göstərilən ən bö-
yük diqqət məhz özünü, bax, bu in-
kişafda təcəssüm etdirir”.

- Muxtar MƏMMƏDOV

İnsan əli ilə yaradılan gözəlliklər:

Dərvişlər kəndi müasirlik donunda

    Muxtar respublikada ərzaq təhlükəsizliyinin
təmin olunması sahəsində görülən tədbirlər
sırasında heyvandarlığın inkişafı mühüm yer
tutur. Heyvandarlıq təsərrüfatlarında intensiv
metodların tətbiqi, yem bazasının möhkəm-
ləndirilməsi, səmərəli satış mexanizminin
qurulması, fermerlərə subsidiyaların verilməsi,
yeni layihələrin reallaşdırılması üçün məq-
sədyönlü tədbirlər həyata keçirilir.
    Heyvandarlığın inkişafında intensiv me-
todların tətbiqinin genişlənməsində və məh-
suldarlığın artmasında bu sahədə normativ-
hüquqi bazanın davamlı olaraq möhkəmlən-
dirilməsinin böyük rolu var. Muxtar respub-
likada heyvandarlığın cins tərkibinin yaxşı-
laşdırılması və məhsuldarlığın yüksəldilməsi

məqsədilə Naxçıvan Muxtar Respublikası
Ali Məclisi Sədrinin 2019-cu il 21 sentyabr
tarixli Sərəncamı ilə Naxçıvan Muxtar Res-
publikası Süni Mayalanma Mərkəzinin ya-
radılması heyvandarlığın inkişafı sahəsində
yeni perspektivlər açıb.
    Heyvandarlıq məhsulları istehsalının in-
tensiv artmasına zəmin yaradan cins maldar -
lığın inkişafı üçün heyvanların süni maya-
lanması davam etdirilib. Belə ki, cari ilin
9 ayı ərzində heyvandarlıq təsərrüfatlarında
10074 baş inək, düyə və camış süni yolla
mayalandırılıb, bu dövrdə 7168 baş sağlam

bala alınıb. 1 oktyabr 2021-ci il tarixə muxtar
respublikanın bütün təsərrüfat kateqoriyala-
rında qaramalın sayı 125 min 426 baş, qoyun
və keçilərin sayı 771 min 372 baş olmuşdur
ki, bu da 1 oktyabr 2020-ci il tarixə olan
göstəriciləri 2,9 və 2,1 faiz üstələmişdir.
    Əhalini keyfiyyətli heyvandarlıq məhsulları
ilə təmin etmək məqsədilə mütərəqqi təsər-
rüfatçılıq metodlarından istifadə olunaraq
yeni heyvandarlıq təsərrüfatları yaradılır.
Cari ilin 9 ayı ərzində 41 heyvandarlıq tə-
sərrüfatı yaradılıb, 14 heyvandarlıq təsərrüfatı
genişləndirilib. Yeni yaradılan və ya geniş-

ləndirilən heyvandarlıq təsərrüfatlarında yem
bazasının möhkəmləndirilməsi üçün hərtərəfli
şərait yaradılıb.
    Heyvandarlıqla məşğul olan sahibkarların
fəaliyyətinin inkişaf etdirilməsi məqsədilə
Sahibkarlığın İnkişafı Fondu tərəfindən
2021-ci ilin 9 ayı ərzində 66 layihənin ma-
liyyələşdirilməsinə 1 milyon 152 min manat
dövlət maliyyə dəstəyi göstərilmişdir. 
    Bu gün regionlarımızda heyvandarlığın
inkişafı istiqamətində atılan addımlar ölkə-
mizin ət və ət məhsulları ilə özünü təmin et-
məsini reallaşdırmaqla yanaşı, bölgələrin in-
kişafına da əhəmiyyətli təsir göstərir.

Naxçıvan Muxtar Respublikası
İqtisadiyyat Nazirliyinin mətbuat xidməti

Muxtar respublikada heyvandarlığın inkişafı istiqamətində
əsaslı tədbirlər görülür

    Naxçıvanın bütün fəsilləri gözəldir, özəlliklərlə doludur deyiminin
həqiqət olduğunu bu qədim diyara yolu düşənlər də görürlər. Başıqarlı
dağlarının yamaclarında xalıya bənzər sarımtıl-yaşılı mənzərələr, du-
manında itərək bir qədər sonra qızılı Günəş şüaları altında bərq vuran
görüntülər insan ovqatına bir dinclik gətirir. Belə yurd yerində yaşamağın
sevincini bir daha yaşayırsan.

Müasirləşən kəndlərimiz

    Naxçıvan Muxtar Respublikası Ali Məclisi Sədrinin
“Kamil Əliyevin 100 illik yubileyinə həsr olunmuş
Tədbirlər Planının təs-
diq edilməsi  haqqın-
da” 2021-ci il 16 ok -
tyabr  tarixli Sərənca-
mının icrası ilə bağlı
Naxçıvan Dövlət Xal-
ça Muzeyində Naxçı-
van Müəllimlər İnstitutunun Təsviri incəsənət müəl-
limliyi ixtisası üzrə təhsil alan tələbələrinə açıq
dərs keçilib.
    Açıq dərsi giriş sözü ilə açan muzeyin direktoru
Ülviyyə Məmmədova görkəmli sənətkarın həyat və
yaradıcılığı haqqında danışıb, bu sənətə bəxş etdiyi
töhfələri diqqətə çatdırıb. Qeyd edilib ki, Kamil
Əliyevin toxuduğu xalçalarda həm mənəvi aləm,
qədim tariximiz, həm də zərif düzümlü bəzək ele-
mentləri, kalliqrafik yazılar, sonsuz və dərin rəng
çalarları böyük ustalıqla təcəssüm etdirilib. Kamil
Əliyev Azərbaycan xalçasını, bu sənətin inkişafda
olan müasir səviyyəsini dünyanın hər yerində tanıdıb.
O, Azərbaycan xalçasında tarixi yaradıb, dühalarımızı,
şəxsiyyətlərimizi əbədiləşdirib.
    Muzeyin baş elmi işçisi Sevinc Səbzəliyeva “Sə-
nətin Kamil zirvəsi” mövzusunda çıxış edərək sə-
nətkarın ömür və sənət yolları, Azərbaycan xalça
sənətində yaratdığı məktəb haqqında geniş məlumat
verib.
    Sonda tələbələrə əyani şəkildə xalça toxunması
nümayiş etdirilib və ekspozisiyaya baxış keçirilib.

Naxçıvan Muxtar Respublikası Mədəniyyət 
Nazirliyinin mətbuat xidməti

Kamil Əliyevin 100 illik yubileyinə 
həsr olunmuş açıq dərs     Naxçıvan şəhərindəki Heydər Əliyev

Uşaq-Gənclər Yaradıcılıq Mərkəzində 10-
17 noyabr – Beynəlxalq Tələbə-Gənclər
Həftəsi ilə əlaqədar Naxçıvan Muxtar Res-
publikasında fəaliyyət göstərən ali və orta
ixtisas təhsili müəssisələrinin tələbələri
arasında keçirilən yarışların qaliblərinin
mükafatlandırılması mərasimi olub.
    Təltifetmə mərasimində çıxış edən
Naxçıvan Muxtar Respublikasının gənclər
və idman naziri Ramil Hacı Beynəlxalq
Tələbə-Gənclər Həftəsi barədə məlumat
verib.
    Nazir bildirib ki, gənclərin hərtərəfli
inkişafına və onların Azərbaycan dövlətinin
dayaqları kimi Azərbaycançılıq ideologiyası
ruhunda formalaşmasına yönələn gənclər
siyasətinin əsası ümummilli lider Heydər
Əliyev tərəfindən qoyulub. Gənclərlə iş
sahəsində qəbul edilən proqramlar, bu is-
tiqamətdə imzalanan sərəncamlar, qəbul
edilən qərarlar uğurla icra olunur. Dövlət
orqanlarının və ictimai təşkilatların fəa-
liyyəti, gənc nəslə təhsil, elm, incəsənət,
səhiyyə, idman və digər sahələrdə göstərilən
dəstək yüksək səviyyədədir. Gənclərin
sosial problemlərinin həlli və mənzil şə-
raitinin yaxşılaşdırılması və sadaladığımız
mühüm amillər gənclərə göstərilən dövlət
qayğısının bariz nümunəsidir.
    Nazir vurğulayıb ki, ölkəmiqyaslı işlərin
davamı kimi muxtar respublikamızda da
gənclərin yüksək səviyyədə təhsil alması,

intellektual səviyyəsinin yüksəldilməsi,
dünyagörüşünün formalaşdırılması və asudə
vaxtlarının səmərəli təşkili məqsədilə ardıcıl
tədbirlər həyata keçirilir. Burada gənclərin
fəaliyyəti üçün yaradılan geniş imkanlar
gənc təbəqəni cəmiyyətin qabaqcıl qüvvə-
sinə çevirib, yaradılan hərtərəfli şərait on-
ların siyasi-ictimai və sosial-mədəni həyata
daha fəal cəlb olunmasını təmin edib.
    Ramil Hacı muxtar respublikamızda
gənclər üçün yaratdığı şəraitə görə Naxçıvan
Muxtar Respublikası Ali Məclisinin Sədrinə
gənclər adından minnətdarlığını bildirib.
    Yeni Azərbaycan Partiyası Naxçıvan
Muxtar Respublika Təşkilatının İcra katibi
Anar İbrahimov çıxışında qeyd edib ki,
hər bir ölkənin inkişafı, müstəqilliyinin
möhkəmləndirilməsi və dövlətçiliyinin güc-
ləndirilməsi gənc kadrların hazırlanmasın-
dan, onların intellektual inkişafından və
cəmiyyətin aparıcı üzvlərinə çevrilməsindən
asılıdır. Azərbaycanda dövlət gənclər si-
yasətinin əsası gənclərin hər zaman hima-
yədarı olan ümummilli lider Heydər Əliyev
tərəfindən qoyulub. Görkəmli dövlət xadimi

ölkəmizə rəhbərlik etdiyi bütün dövrlərdə
sosial-iqtisadi, elmi-mədəni, təhsil və digər
sahələrdə gənclərin fəal iştirakının təmin
olunmasını diqqət mərkəzində saxlayıb.
Bu gün dövlət gənclər siyasəti qalib ölkənin
rəhbəri Prezident cənab İlham Əliyevin
diqqət və qayğısı ilə özünün keyfiyyətcə
yeni inkişaf mərhələsini yaşayır.
    Anar İbrahimov bildirib ki, Naxçıvan
Muxtar Respublikasında da dövlət gənclər
siyasəti uğurla davam etdirilir, gənclər si-
yasətinin bütün istiqamətləri üzrə Dövlət
proqramları icra olunur. Gənclərin muxtar
respublikanın ictimai-siyasi, iqtisadi və
mədəni həyatında fəal iştirakı, sosial prob-
lemlərin həlli və hüquqlarının müdafiəsinin
təmin edilməsi, gənc istedadlara dövlət
qayğısının artırılması, elm, təhsil, mədə-
niyyət, dövlət idarəçiliyi və digər sahələrdə
irəli çəkilməsi və xidmətlərinin qiymət-
ləndirilməsi istiqamətində çox vacib və
silsilə tədbirlər görülür.
    Sonra 10-17 noyabr Beynəlxalq Tələ-
bə-Gənclər Həftəsində keçirilən “Nə? Ha-
rada? Nə zaman?” intellektual oyununun,
ali və orta ixtisas təhsili müəssisələrinin
tələbələrinin şən və hazırcavablar klubları
arasında müsabiqəsinin, gənclərin fiziki
cəhətdən daha da sağlam böyüməsi, onların
idmana olan marağının daha da artırılması
məqsədilə təşkil olunan minifutbol, bad-
minton, stolüstü tennis, peyntbol idman
növləri üzrə birinciliklərinin qalibləri mü-
kafatlandırılıblar.

- Ceyhun MƏMMƏDOV

Beynəlxalq Tələbə-Gənclər Həftəsinə yekun vurulub

    Müsahibim qeyd etdi ki, muxtar
respublikamızda təhsilin inkişafı
daim diqqət mərkəzində saxlanılır,
məktəblərimiz müasir standartlara
cavab verəcək formada yenilənib
istifadəyə verilir. 2019-cu ilin sent-
yabr ayında məktəbimizin müasir
maddi-texniki baza ilə təmin olun-
muş yeni binası istifadəyə verildi.
1148 şagird yerlik 4 mərtəbəli binada
3-ü elektron lövhəli olmaqla, 60
sinif otağı, kimya, biologiya və fi-
zika laboratoriyaları, hərbi kabinə,
3 kompüter, 2 şahmat, 2 müəllimlər
otaqları, kitabxana, bufet və idman
zalı vardır. Məktəbdə 1145 şagirdin
təhsili ilə 86 müəllim məşğul olur. 
     Müsahibimin dediklərindən: –
Naxçıvan Muxtar Respublikası Ali
Məclisinin Sədri cənab Vasif Talıbov
məktəbin açılışı zamanı demişdir:
“Naxçıvan şəhər 5 nömrəli tam orta
məktəb nailiyyətləri ilə seçilən qa-
baqcıl təhsil ocaqlarındandır. Ali
məktəblərə qəbulda muxtar respub-
likanın orta göstəricisi ölkə üzrə
orta göstəricidən, 5 nömrəli məktəbin
göstəriciləri də muxtar respublikanın
orta göstəricisindən yüksəkdir”.
Ötən 5 ildə məktəbi bitirən məzun-
lardan 306-sı ali və orta ixtisas təhsili
müəssisələrinə qəbul olunub. Bu il
bizim məktəbin “Qızıl ili” olub. 49
nəfər ali və orta ixtisas təhsili müəs-
sisələrinin tələbəsi adını qazanıb. 12
nəfər 500-700 intervalında bal top-
layıb, onlardan 2-si “Qızıl” nişana,
2-si fərqlənmə attestatına layiq gö-
rülüb, 4-ü isə IX sinif şagirdi məktəbi
fərqlənmə ilə bitirib. Həmçinin bu il
Ali Məclis Sədrinin müvafiq Sərən-
camı ilə şagirdimiz Nazlı Hümbəto-

vanın adı şahmat üzrə Naxçıvan
Muxtar Respublikası Gənc İstedad-
larının “Qızıl kitabı”na yazılıb. Mək-
təbimizin Azərbaycan dili və ədə-
biyyat müəllimi Aytən Quliyeva ölkə
başçısının Sərəncamı ilə “Əməkdar
müəllim” fəxri adına layiq görülüb.
Şagirdlərimiz bir sıra muxtar res-
publika və beynəlxalq layihələrdə –
“Sabahın tədqiqatçıları” layihəsində,
“Kenquru” beynəlxalq riyaziyyat və
məntiq olimpiadasında, digər fənn
olimpiadalarında, yarışlarda uğurlu
nəticələr əldə ediblər. Bu ilin 14-17
oktyabr tarixlərində Ağdam Olimpiya
İdman Kompleksində keçirilən uni-
versial döyüş növü üzrə turnirdə şa-
girdimiz Rəhim Quluzadə 10-11 yaş
qrupunda cüdo idman növü üzrə III
yeri qazanaraq diplomla təltif edilib.
Bir sözlə, məktəbimizin şagirdlərinin
hər bir sahə üzrə əldə etdiyi nailiy-
yətlər bizi sevindirir. 
     “Təhsil kouçu” xidməti layihəsi
barədə məlumat verən Esmira xanım
qeyd etdi ki, məktəblilərdə öyrənməyə
daha çox maraq oyatmaq, onların
elmi dünyagörüşünü formalaşdırmaq,
idrak fəaliyyətini gücləndirmək üçün
bir sıra layihələr həyata keçirilir.
Adıçəkilən layihə də istedadlı və in-
tellektli şagirdlərin daha yaxından
dəstəklənməsində, onların gələcək
fəaliyyətlərinin stimullaşdırılmasında
bir növ “mayak” rolunu oynayacaq. 
    Layihə çərçivəsində görüləcək
işlərdən danışan müsahibim qeyd
etdi ki, layihə tərəfdaşları olan Nax-
çıvan şəhər 1, 7, 8, 12 nömrəli tam
orta məktəblərdə görüşlər təşkil olu-
nacaq, layihənin davamlı və səmərəli
olması üçün müxtəlif məktəblərdə

kouçluk xidməti həyata keçiriləcək.
Görüşlər əsnasında layihənin ilk həf-
təsindən etibarən hazırlanan sorğu
anketləri ümumtəhsil müəssisələrinə
göndəriləcək və təhsil kouçu olmaq
istəyən müəllimlər müəyyənləşdiri-
ləcək. Hər bir məktəb üzrə 5 müəllim
olmaqla, 25 nəfər müəllim müəyyən
ediləcək. Layihədə müəllimlər üçün
nəzərdə tutulmuş təlimlərin bir ay
müddətində keçirilməsi planlaşdırılır.
Təlimləri onlayn şəkildə Təhsil İda-
rəçilər Assosiasiyasının rəhbəri Qoş-

qar Məhərrəmov 8 gün müddətində
15 saat, Naxçıvan Şəhər Təhsil Şö-
bəsinin baş məsləhətçisi, Naxçıvan
Gənc Müəllimlər Assosiasiyasının
sədri Gülxanım Orucova isə 18 gün
müddətində 30 saat əyani formada
keçəcək. Peşəkar İnkişaf və Keyfiyyət
Mərkəzinin direktoru Ramil Süley-
manov isə layihə müddətində ekspert
olaraq müəyyən işlər görəcək. Əlavə
olaraq beynəlxalq təcrübəni öyrən-
mək məqsədilə birgünlük beynəlxalq
təlimçilərin onlayn təlimlərə qoşul-
ması nəzərdə tutulur. Müəllimlərə
təlimlərdən sonra sertifikat veriləcək,
onlar öz məktəblərində bu layihəni
həyata keçirəcəklər. Təlimlər may
ayınadək davam edəcək. 
    Müsahibim bildirdi ki, layihədə
əsas məqsəd şagirdlərin özlərini ta-
nıması və idarəetmə qabiliyyətlərinin
inkişaf etdirilməsi, təhsil və karyera
cəhətdən düzgün istiqamələndiril-
məsidir. IX-X-XI sinif şagirdləri
üçün nəzərdə tutulan layihənin nə-
ticəsində həm məktəbin, həm də
şagirdlərin nailiyyət səviyyələri ar-
tacaq, əməkdaşlıq və rəqabət mühiti
yaranacaqdır. Həmçinin şagirdlər
öyrənməyi sevəcək, məqsəd və və-
zifələrini təyin edəcək, onların mə-
suliyyət hissi, özünəinamı inkişaf
edəcək, gələcək karyera və təlim
fəaliyyəti istiqamətləndiriləcək. Bu
layihə məktəbimizin digər məktəb-
lərlə əməkdaşlığının yaranmasında,
ali məktəblərə qəbulda nəticələrin
artmasında, yaradıcılığı və uğuru

dəstəkləyən bir təhsil mühitinin ya-
radılmasında mühüm rol oynayacaq. 
    Bizim üçün qürurvericidir ki,
2020-2021-ci tədris ili üzrə ali və
orta ixtisas təhsili müəssisələrinə
keçirilən qəbul imtahanlarında da
Naxçıvan Şəhər Təhsil Şöbəsinin
əhatə etdiyi ümumtəhsil məktəbləri
arasında 5 nömrəli tam orta məktəb
fərqlənərək Naxçıvan Muxtar Res-
publikası Təhsil Nazirliyi tərəfindən
diploma layiq görülüb.
    Məktəbdə bu il “Əməkdar müəl-

lim” fəxri adına layiq görülən Aytən
Quliyeva ilə həmsöhbət oluruq.
1997-ci ildən etibarən Azərbaycan
dili və ədəbiyyat fənnini tədris edən
Aytən müəllim deyir ki, bu ad hər
müəllim üçün arzuolunandır. Muxtar
respublikada təhsilə, elmə göstərilən
qayğı yüksəkdir. Bu il övladım Fa-
timə Quluzadə 623 balla Bakı Döv-
lət Universitetinin Hüquq fakültəsinə
daxil olub. Digər qızım Səkinə Qu-
liyevanın adı “Qızıl kitab”a salınıb,
hazırda Bakı Musiqi Akademiya-
sında təhsilini davam etdirir. Həmişə
təhsil sahəsinə, gənclərə göstərilən
qayğıya görə minnətdarlıq etmək
imkanı gözləyirdim. Bu il Ali Məclis
Sədrinin qəbul imtahanlarında yük-
sək bal toplayan məzunlarla görüşü
zamanı muxtar respublikamızın
rəhbəri nə minnətdarlıq etmək imkanı
tapdım. İndi də sizin vasitənizlə
minnətdarlıq edirəm. Çalışacağam
ki, bundan sonra da görəcəyim iş-
lərlə bu adı doğruldum. 
    Naxçıvan Muxtar Respublikası
Təhsil Nazirliyi və AMEA Naxçıvan
Bölməsinin birgə təşkilatçılığı ilə
icra olunan “Sabahın tədqiqatçıları”
layihəsinin iştirakçısı XI sinif şagirdi
Zümrüd Babazadə ilə həmsöhbət
olduq. Zümrüd məktəbin bilik və
bacarığı ilə seçilən, məktəbdaxili
və muxtar respublika səviyyəli mü-
sabiqələrin dəfələrlə qalibi olan şa-
girdlərindəndir. O dedi: – Ötən il
“Sabahın tədqiqatçıları” layihəsində
iştirak etmişəm. “Sabahın alimləri”

X Respublika müsabiqəsinin final
mərhələsində Biologiya kateqori-
yasında “Naxçıvan Muxtar Respub-
likası ərazisində yayılan sarıçiçək,
böyürtkən və cəviz bitkilərindən
təbii boyaqların alınması” layihəsi
üzə III yerin qalibi olub, diplom və
medalla təltif edildim. Elmi rəhbərim
AMEA Naxçıvan Bölməsi Biore-
surslar İnstitutunun Biokimyəvi təd-
qiqatlar laboratoriyasının böyük elmi
işçisi, biologiya üzrə fəlsəfə doktoru
Surə Rəhimova olub. Hazırda həkim

olmaq istəyimi doğrultmaq və məq-
sədimə çatmaq üçün çalışıram. 
    Məktəbin riyaziyyat-informatika
müəllimi, STEAM dərslərini tədris
edən Leyla İbrahimova ilə həm-
söhbət olduq. O bildirdi ki, ötən
ilin dekabr ayından STEAM üzrə
kursa yazılıb, bir ay müddətində
lazımi biliklərə yiyələnib: – Bu
sahə üzrə VI-VII siniflərin şagirdləri
ilə işləyirik. STEAM otağına daxil
olanda şagirdlərin gözü işıldayır,
bu metodun tətbiqi müəllimlərimizin
bir çoxunun diqqətini çəkir. Dərs-
lərimiz praktik olduğuna görə şa-
girdlər üçün çox maraqlı keçir. Əsa-
sən, proqram üzrə kollektiv şəklində
işləyirik. Deyə bilərəm ki, bu tədris
metodu dünyagörüşü, əl bacarığını
artırır, təfəkkürü formalaşdırır, beyini
dincəldir. İnanırıq ki, bu sahəni mü-
kəmməl mənimsəyən uşaqların gə-
ləcəyi də parlaq olacaq. 
    Məktəbin direktoru Esmira Hə-
sənovanın da qeyd etdiyi kimi, iş-
ləmək gözəldir. O yerdə ki işini se-
virsən. İşini sevirsənsə, sənin qa-
bağına heç kim çıxa bilməz. Burada
gördüklərimizdən sonra bir daha
aydın oldu ki, məktəb kollektivi öz
işini sevərək, layiqincə yerinə yetirir.
Heç şübhəsiz, bu gün gələcəyə və-
tənpərvər, bilikli, bacarıqlı gənclər
hazırlayan Naxçıvan şəhər 5 nömrəli
tam orta məktəbin təlim və təhsildə
qazandığı uğurlar bundan sonra da
davamlı olacaq. 

- Güntac ŞAHMƏMMƏDLİ 

Yaradılan şərait şagirdlərin nailiyyət səviyyələrini artırmağa, 
əməkdaşlıq və rəqabət mühitinə geniş imkanlar açır

Təhsil millətin gələcəyidir
    Muxtar respublikamızda təhsil sahəsində yeni layihələr hazırlanması
və həyata keçirilməsi təhsilin inkişafı istiqamətində aparılan məqsədyönlü
tədbirlər sırasındadır. Məhz belə layihələrdən biri də Naxçıvan şəhər
5 nömrəli tam orta məktəbin direktoru Esmira Həsənovanın rəhbərliyi
ilə hazırlanan “Təhsil kouçu” xidməti layihəsidir. Bu layihə təhsildə
inkişaf və innovasiyalar üzrə V qrant müsabiqəsində ümumtəhsil
məktəbləri kateqoriyası üzrə qalib olub. Məktəbdə yaradılan müasir
tədris şəraiti ilə tanış olmaq, eyni zamanda layihə ilə bağlı görüləcək
işlər barədə ətraflı məlumat almaq üçün həmin məktəbə yollandıq.
Məktəbin direktoru Esmira Həsənova ilə həmsöhbət olduq.

    Sual: Mediasiya nədir və me-
diasiya xidmətinə görə haqq ödə-
nilirmi? 
    Cavab: Mediasiya mediatorun
vasitəçiliyi ilə tərəflər arasında ya-
ranmış mübahisənin qarşılıqlı razılıq
əsasında həlli ilə bağlı qanunverici-
liklə müəyyən olunan prosesdir. Me-
diasiya mülki işlər və kommersiya
mübahisələri (xarici elementli mü-
bahisələr də daxil olmaqla), ailə,
əmək və inzibati hüquq münasibət-
lərindən irəli gələn mübahisələr üzrə
tətbiq edilir.
     Mediator və ya mediasiya təşkilatı
mediasiyanı ödənişli əsaslarla həyata

keçirir. Mediator və ya mediasiya təş-
kilatı öz razılığı ilə mediasiyanı ödə-
nişsiz əsaslarla da həyata keçirə bilər.
    Mediator və ya mediasiya təşkilatı
mediasiya prosesi başlanmazdan əv-
vəl mediasiya sessiyasında iştirak
edən tərəflərə öz xidmət haqqı və
xərcləri barədə məlumat verməli və
“mediasiya prosesinin tətbiqi barədə
müqavilə” bağlandığı ana qədər tə-
rəflərə mediasiyanın məqsədlərini,
onların hüquq və vəzifələrini ödə-
nişsiz izah etməlidir.

Naxçıvan Muxtar Respublikasının
İnsan Hüquqları üzrə Müvəkkilinin

(Ombudsmanın) mətbuat xidməti

Hüquqi maarifləndirmə günün tələbidir

    AMEA Naxçıvan Bölməsinin səd-
ri, akademik İsmayıl Hacıyevin
“Moskva və Qars beynəlxalq mü-
qavilələri” adlı yeni kitabı nəşr
olunub. 

    Giriş, üç fəsil, nəticə,
istifadə edilmiş mənbə və
ədəbiyyat siyahısı, şəxsi
və coğrafi adlar göstəricisi,
əlavələrdən ibarət kitabın
ilk səhifələrində Azərbay-
can xalqının ümummilli
lideri Heydər Əliyevin
Moskva və Qars müqavi-
lələri haqqında söylədiyi
fikirlər, Naxçıvan Muxtar Respub-
likası Ali Məclisi Sədrinin “Qars
müqaviləsinin 100 illiyinin keçiril-
məsi haqqında” 2021-ci il 8 fevral
tarixli Sərəncamı və bu Sərəncamın
icrası məqsədilə təsdiq olunan “Təd-
birlər Planı”nın mətnləri verilib.
    Kitabın “Rus-Türk konfransı və
Moskva müqaviləsi” başlıqlı birinci
fəsli ötən əsrin əvvəllərində Rusi-
ya-Türkiyə münasibətlərində Azər-
baycan məsələsi, Türkiyə nümayəndə
heyətinin Moskvaya gəlməsi, kon-
fransın fəaliyyəti, müqavilənin im-
zalanması və əhəmiyyəti kimi önəmli
mövzuları əhatə edir.
    “Qars müqaviləsi və Azərbayca-
nın himayəsində Naxçıvanın statusu”
adlı növbəti fəsildə Moskva müqa-
viləsinin imzalanmasından sonra
Rusiya-Türkiyə münasibətlərində
Azərbaycanın yeri, Qars konfransı
ərəfəsində mövcud vəziyyət, kon-
fransın gedişi, aparılan müzakirələr,
mübahisəli məsələlər, Naxçıvanın
statusu, ərazi-sərhəd məsələləri və
başqa tarixi əhəmiyyətli məqamlar
təfərrüatlı şəkildə təhlil olunur. Həm
Moskva, həm də Qars müqaviləsində
müzakirəyə çıxarılmış məsələlər
hərtərəfli araşdırılır, müqavilələrdə
əksini tapan Naxçıvanla bağlı məsələ
şərh olunur.
    Kitabın sonuncu fəsli Qars mü-
qaviləsindən sonra Naxçıvan diya-

rının inzibati idarəçilik sistemində
edilən dəyişikliklər, qeyd olunan
beynəlxalq müqavilələrin ləğvi məq-
sədilə ermənilərin göstərdikləri can-
fəşanlıqdan bəhs edir.

M ü q a v i l ə l ə r i n
aktual lığını və əhəmiy-
yətini ətraflı təhlil edən
müəllif Azərbaycan, türk
və rusdilli mənbələrdən,
çoxsaylı arxiv material-
larından, internet resurs-
larından istifadə edib.
Yeni sənəd və material-
ların araşdırılaraq döv-

riyyəyə daxil edilməsi əsərin tarix
elmi üçün əhəmiyyətini daha da ar-
tırır. Şəxsi və coğrafi adlar göstəri-
ciləri də nəşrə daxil edilib.
    Kitabın əlavələr hissəsində hər
iki müqavilənin mətni, eləcə də bu
tarixi sənədlərdə Naxçıvanla bağlı
müddəaların əks olunduğu əlavələr
verilib.
    Sonda Qars konfransında iştirak
etmiş azərbaycanlı və türk nüma-
yəndələrdən Behbud ağa Şahtax-
tinski, Kazım Qarabəkir Paşa, Tağı
bəy Səfiyev, İbrahim Əbilov və baş-
qalarının fotoları, konfrans zamanı
yaddaşa köçürülən tarixi kadrlar
oxuculara təqdim edilir.
    Naxçıvan Muxtar Respublikasının
Moskva və Qars müqavilələri ilə
təsbit olunmuş ərazi xəritələrinin
kitaba əlavə edilməsi ərazi və sər-
hədlərin vizual təsviri baxımından
müstəsna əhəmiyyətə malikdir.
    “Əcəmi” Nəşriyyat-Poliqrafiya
Birliyində işıq üzü görən kitabın
elmi redaktoru AMEA-nın müxbir
üzvü, professor Fəxrəddin Səfərli,
rəyçiləri isə dosent Emin Şıxəliyev
və tarix üzrə fəlsəfə doktoru Musa
Quliyevdir.
    Kitab tarixçilər və tariximizlə
maraqlanan hər kəs üçün faydalı
mənbədir.

AMEA Naxçıvan Bölməsinin 
mətbuat xidməti

“Moskva və Qars beynəlxalq müqavilələri”
kitabı nəşr olunub

     Ədnan Hüseyn: “YUGEN”in rəhbəri – Bu, Naxçıvan
Muxtar Respublikasına ikinci gəlişimdir.
Birinci gəlişim bu il iyul ayında “Zəfər
Düşərgəsi” ilə olub. Bu dəfə də
“YUGEN”in (Rəqəmsal, marketinq
və tədbirlərin təşkili şirkəti) təşkilatçılığı
Naxçıvan Muxtar Respublikasının
Gənc lər Fondu və “Nəqşicahan”
Holdinq Şirkətlər Qrupunun dəstəyi

ilə “re: Azerbaijan” layihəsi üzrə buraya gəlmişik. Birinci
səfər vaxtı mən təklif etdim ki, biz gərək Naxçıvanın
təbliğinə daha çox fikir verək. Bakıya dönəndə layihə
üzərində işləməyə başladıq. Layihəni hazırlayandan
sonra qonaqları cəlb etdik. Hər biri də böyük həvəslə,
maraqla yanaşdılar. Bu adıçəkilən layihənin birinci turu
da məhz Naxçıvan şəhərinə təşkil edildi. Turda 30-a
yaxın yerli bloger, influencerlər iştirak edirlər. İlk olaraq
Naxçıvanın seçilməsi də təsadüfi deyil. Bu diyarın
qədim və zəngin tarixi, coğrafi mənzərələri, nəqliyyat
baxımından rahatlığı bizi buraya gətirdi. Turun əsas
məqsədi ondan ibarətdir ki, burada iştirak edənlər öz
sosial şəbəkə hesabları üzərindən Naxçıvanı təbliğ
etsinlər, tanıtsınlar. Azərbaycanımızın bu günə kimi
görün məyən, lakin maraqlı məkanlarını göstərək. Həm
soydaşlarımızın, həm xarici vətəndaşların diqqətini cəlb
edək ki, Azərbaycanda turizmin inkişafına da öz töhfəmizi
verə bilək. Ölkəmizin hər bir yeri tarixi, mədəniyyəti,

ənənələri ilə çox zəngindir. Ümid edirik ki, yaxın
zamanda azad olunmuş torpaqlarımızda da bu turları
keçirəcəyik, xarici blogerləri, tanınmış simaları qonaq
edərək bütün dünyaya Azərbaycanın gözəlliklərini bir
daha göstərəcəyik.  
    Bir daha qeyd edim ki, Naxçıvanın hər bir tərəfi,
gördüyüm hər bir yer, tarixi məkan, daddığım hər bir
yemək  yaddaşımda qaldı. Biz bu yaxınlarda Əlincə
qalasına qalxacağıq. Mən orada artıq olmuşam, böyük
məmnuniyyətlə bir daha oraya qalxacağam. Əshabi-
Kəhfə gedəcəyik. Ora da çox maraqlı, tarixi bir yerdir.
Naxçıvanda gəzə biləcəyimiz yerlər çoxdur. Biz çalı-
şacağıq ki, olduğumuz məkanlar haqqında  insanları
ətraflı şəkildə məlumatlandıraq.  Əminik ki, Naxçıvana
tur mütləq təkrar ediləcək və bu gözəl diyara olan
maraq da get-gedə artacaq. 

     Həqiqət Babayeva: “YUGEN”in
əməkdaşı – Atam naxçıvanlıdır. Özüm
də uşaq vaxtımda burada olmuşam.
Təyyarədən düşəndə doğma evimə gəl-
diyimi hiss etdim. Şəhərin havası, tə-
mizliyi, insanlarının gülərüz, səmimi
olması məndə xoş hisslər yaratdı. Nax-
çıvan tarixi abidələrlə zəngindir. Mö-
minə xatın türbəsi, Naxçıvanqala çox qədim tarixi abi-
dələrdir. Həmin abidələr bizə qədimdə burada yaşamış
insanların həyatı, şəraiti, qəhrəmanlığı, mübarizliyi haq-
qında çox söz deyir. Heydər Əliyev Muzeyində olduq.

Ümummilli liderimiz Heydər Əliyevin  həyatı, fəaliyyəti
burada sərgilənən fotolarda çox aydın şəkildə göstərilib.
Bütün bunlar dahi liderə olan məhəbbətimizi, heyranlı-
ğımızı bir daha  artırdı. Burada gəzdiyimiz yerlərdən
fotolar paylaşırıq. Hamı bir daha Azərbaycanımızda
belə gözəl, qədimliklə müasirliyin vəhdətini özündə bir-
ləşdirən  bir  şəhərin olduğunu görür. Əlbəttə ki, nə
qədər çox adam bilsə Naxçıvan haqqında, o qədər də
yaxşıdır. 
    Orxan Aslanov: peşəkar fotoqraf – Naxçıvanda
bir neçə dəfə olmuşam. Çox şadam ki, yenidən bura-
dayam. Hər dəfə gələndə yenidən gəl-
miş kimi oluram. Buranın gözəl təbiəti
həmişə mənə zövq verir. Ötən dəfə
“The Book of Azerbaijan” layihəsi
ilə bağlı səfər etmişdik. Muxtar res-
publikanın müxtəlif yerlərində foto-
çəkilişlər aparmışdıq. Çəkdiyim fotoları
sosial şəbəkə hesabımdan paylaşanda
Naxçıvana olan sevginin hədsizliyini və gəlib görmək
istəyənlərin də sayının çox olduğunu müşahidə etdim.
Diyarımızın təbiəti  ilin hər bir fəslində gözəldir. Payız
fəsli də Naxçıvana xüsusi bir gözəllik qatıb, əsl
yaradıcılıq ruhu duyulur. Təbiəti ilə yanaşı, tarixi, mə-
dəniyyəti ilə də unikal bir məkandır Naxçıvan. Bu
dəfə də tarixi məkanları ilə yanaşı, Batabat, Ağbulaq
kimi təbiəti gözəl, eyni zamanda turizmin əsas məkan-
larında olacağıq.  Burada həmişə təbiətə qayğı və sevgi
mənim xüsusi diqqətimi çəkir.  Sanki xarici bir şəhərdə
özümü hiss edirəm. Bunlar möhtəşəm mənzərələrdir.
Naxçıvana yenidən gələcəyəm. 

- Güntac ŞAHMƏMMƏDLİ 

Əsas məqsədimiz Naxçıvanı təbliğ etmək, tanıtmaq, Azərbaycanda 
turizmin inkişafına töhfə verməkdir

    Naxçıvan Muxtar Respublikasının Gənclər Fondu və “Nəqşicahan” Holdinq Şirkətlər Qrupunun dəstəyi,
“YUGEN” Yaradıcılıq Agentliyinin təşkilatçılığı ilə 17-21 noyabr tarixlərdə yerli blogerlərin muxtar
respublikaya səfəri təşkil olunub. Səfərin ilk günü ulu öndər Heydər Əliyevin abidəsi ziyarət edilib. Daha
sonra Heydər Əliyev Muzeyi, Möminə Xatın və Açıq Səma Altında Muzey Kompleksi, “Naxçıvanqala” Tarix-
Memarlıq Muzey Kompleksi, Duzdağ Fizioterapiya Mərkəzi  ilə tanışlıq olub. Biz də bu səfərin məqsədini və
səfərlə bağlı təəssüratları öyrəndik. 

    Naxçıvan şəhərindəki İlham
Əliyev adına Olimpiya İdman
Kompleksində ümumtəhsil
məktəblərinin voleybol klub-
ları arasında keçirilən muxtar
respublika birinciliyinə yekun
vurulub.
    İki gün davam edən və
Naxçıvan Muxtar Respublikası Gənc -
lər və İdman, Təhsil nazirlikləri və
Voleybol Federasiyasının birgə təşkil
etdiyi yarışda şəhər və rayon mər-
hələlərində uğur qazanan 11 komanda
mübarizə aparıb. Olimpiya sistemi
üzrə keçirilən yarışın həlledici qar-
şılaşmasında Şərur Şəhər Fizika-Ri-
yaziyyat Təmayüllü Liseyin koman-

dası ilə “Şərur” komandası üz-üzə
gəlib. Daha üstün oyun sərgiləyən
ikincilər qalib adını qazanıblar. Üçün-
cü yer uğrunda görüşdə isə “Ordu-
bad” komandası sədərəkli məktəb-
liləri məğlub etməyi bacarıb.
    Qaliblər diplom, medal və ku-
bokla mükafatlandırılıblar. 

- Ceyhun MƏMMƏDOV

Voleybol birinciliyi başa çatıb

    Nахçıvаn Muхtаr Rеspublikаsı
Fövqəlаdə Hаllаr Nаzirliyinin apa-
ratı və struktur qurumlаrı tərəfindən
muхtаr rеspublikаdа mülki müdаfiə,
əhаlinin və ərаzilərin fövqəlаdə hаl-
lаrdаn qоrunmаsı, fövqəlаdə hаllаrın
qаrşısının аlınmаsı və nəticələrinin
аrаdаn qаldırılmаsı, yаnğın təhlü-
kəsizliyinin, tikintidə, sənаyеdə və
dаğ-mədən işlərində tехniki təhlü-
kəsizliyin təmin оlunmаsı istiqаmə-
tində qаrşıyа qоyulan vəzifələrin
icrаsı cari ilin oktyabr ayında da
davam etdirilib. 
     Hesabat dövründə Azərbaycan
Respublikası Fövqəladə Hallar Nazir -
liyindən gətirilən 10 müasirtipli mi-
naaxtaranın istifadə qaydalarını şəxsi
heyətə öyrətmək məqsədilə Mülki
Müdafiə Alayının pirotexniki taqı-
mının şəxsi heyətinin iştirakı ilə
“Ərazilərin mina və partlayış təhlükəli
maddələrdən təmizlənməsi” mövzusu
üzrə taktiki-xüsusi təlim keçirilib.
    Mülki Müdafiə Alayının, Xüsusi
Riskli Xilasetmə Xidmətinin və Kən-
gərli Rayon Dövlət Yanğın Təhlü-
kəsizliyi Şöbəsinin 35 nəfərdən ibarət
müxtəlifixtisaslı xilasedicilərinin

“Sarsılmaz qardaşlıq-2021” Azər-
baycan-Türkiyə birgə əməliyyat-tak-
tiki təlimində iştirakı təmin olunub. 
    Hesabat dövründə 94 obyektdə
fövqəladə hallara hazırlığın vəziyyəti
yoxlanılıb. Nazirliyin aparatı və
struktur qurumlarının xüsusi təyinatlı
və avtomobil nəqliyyatı vasitələrinin
payız-qış mövsümü istismarı şərai-
tinə keçirilməsi ilə bağlı Mülki Mü-
dafiə Alаyında və Culfa Rayon Döv-
lət Yanğın Təhlükəsizliyi Şöbəsində
məşğələlər keçirilib. 
     2021-2022-ci illərin payız-qış
mövsümünə hazırlıqla əlaqədar stan-
dartlara uyğun olmayan və sənaye
üsulu ilə hazırlanmayan qızdırıcı
elektrik və qaz cihazlarının, digər
texniki avadanlıqların istismarına yol
verilməməsi məqsədilə, ümumilikdə,
142 ticarət obyektində baxış-yоxla-
malar keçirilib. Yаnğın təhlükəsizliyi
оrqаnlаrı tərəfindən 351 obyektdə
yoxlamalar aparılıb, 782 qazanxa-
nanın texniki və yanğın təhlükəsizliyi
vəziyyəti yoxlanılıb. Mövsümi qa-
zanxana işçiləri təlimatlandırılıb, ser-
tifikatı olan şəxslərin işə cəlbi üçün
obyekt rəhbərləri ilə maarifləndirici

söhbətlər aparılıb. 261 nəfər qazan-
xana maşinisti kursuna cəlb olunub,
184 nəfər həmin kursu başa vurub.
Hazırda 77 nəfər qazanxana maşinisti
kursunu davam etdirir.
     Aidiyyəti qurumların nümayən-
dələri ilə birgə 3843 yaşayış evində
yoxlamalar aparılıb, yanğın cəhətdən
təhlükəli оlan 79 elektrik, 127 şlanqla
çəkilən qaz xətti dəyişdirilib, 30 şof-
bentipli suqızdırıcının, 293 tez qatlanan
tüstü borusunun istismarı dayandırılıb.
Muxtar respublikda fəaliyyət göstərən
idarə, müəssisə və təşkilatlarda könüllü
və idarədənkənar yanğın komanda-
larının fəaliyyətinə nəzarət olunub,
19 yanğınsöndürmə avtomobilinin,
1 yanğın qatarının sazlığı və koman-
danın döyüş hazırlığı yoxlanılıb. 
    Naxçıvan şəhər ictimai yaşayış
binalarında dəm qazından zəhərlən-
mənin qarşısını almaq məqsədilə
184 mənzilə baxış keçirilib, 71 mən-
zilin tüstü bacaları və havaçəkən
kanalları təmizlənib. Hazırda bu is-
tiqamətdə işlər davam etdirilir. 

Naxçıvan Muxtar Respublikası
Fövqəladə Hallar Nazirliyinin

mətbuat xidməti

Fövqəlаdə hаllаra hazırlıq diqqətdə saxlanılır

İtmişdir
Şərur rayonunun Yengicə kəndində yaşamış Əliyeva Şəfiqə Həmid qızının adına olan 102013003087 reyestr nömrəli

həyətyanı torpaq sahəsinin plan-ölçüsü itdiyindən etibarsız sayılır. 
***

Cəfərov Amid Vahid oğlunun adına olan sürücülük vəsiqəsi itdiyindən etibarsız sayılır.


